
Svar på ei av følgjande to oppgåver
1. 

Ifølgje fleire undersøkingar er dårleg arbeidsmarknad ei viktig årsak til utvandring. Korleis ville du teste denne teorien i ei undersøking om landet/området du studerer? Nemn kva einingar, variablar og verdiar du kunne tenkje deg å trekkje inn i undersøkinga og drøft korleis du ville operasjonalisere variablane og verdiane.  


I kva for vitskapstradisjon ville du plassere denne undersøkinga? Ta utgangspunkt i problemstillinga til undersøkinga og drøft premissane for forståinga av den sosiale røyndomen,  aktørar, teori, empiri og verdiars plass i forskinga i denne tradisjonen. Drøft føremoner, ulemper og kritiske innvendingar mot denne tilnærmingsmåten.

2.

2.

Du har bestemt deg for skrive ei masteroppgåve om religiøs forfølging av eit bestemt trussamfunn i landet ditt/ området ditt (i fortid eller notid). Formuler ei enkel (lukka) problemstilling som kunne vere utgangspunkt for ei kvantitativ undersøking. Definer einingar, variablar og verdiar i undersøkinga.

Diskuter deretter (meir utførleg) korleis du ville leggje opp ei kvalitativ undersøking om det same temaet. Drøft kva kjeldetype, eller kjeldetypar, du ville bruke i den kvalitative undersøkinga, korleis du konkret ville gå fram i datainnsamlingsprosessen og kva moglege utfordringar du kunne møte.

Forklar til slutt skilnaden mellom kausalforklaringar (årsaksforklaringar) og intensjonale forklaringar (motivforklaringar). Gje døme på moglege kausalforklaringar og intensjonale forklaringar som undersøkingane dine ville kunne munne ut i. 

Eksamenssvaret skal vere på maksimum 6 normalsider à 2300 teikn (inkludert mellomrom, eksklusiv litteraturliste). Gje opp kor mange teikn eksamenssvaret ditt inneheld (eksklusiv litteraturliste). Det skal ikkje stå namn på eksamenssvaret, berre kandidatnummeret, som du finn i Studentweb. Skjemaet ”Obligatorisk erklæring vedr. fusk” må fyllast ut og skal leverast saman med eksamenssvaret. (http://www.hf.uio.no/studier/eksamen/obligerklaering.html). Eksamenssvaret og eigenerklæringa skal leverast Fronter innan klokka 12:00 på torsdag 11.10.2007
